
Til: Bæjarstjórnar og annarra aðila/nefnda innan stjórnsýslu Akureyrarbæjar er málið varðar 

Efni: Ályktun frá aðalfundi Leikfélags Akureyrar 2018 

 

Akureyri, þann 28. október 2018 

 

Á aðalfundi Leikfélags Akureyrar sem fram fór 28. október kom til umræðu skuld sem skráð er á félagið 

hjá Akureyrarbæ. Kom fram á fundinum að skuld þessi er eftirstöðvar vegna stærri skuldar sem myndaðist 

vegna rekstrartaps áður en til sameiningar undir merkjum Menningarfélags Akureyrar kom. Það er því ljóst 

að staða félagsins var verulega skekkt af þessum sökum við upphaf sameiningarferlis. Var þessi skuld í 

núverandi mynd fryst meðan á tilraunatímabili samrekstrar stóð en nú nýlega hefur okkur verið tjáð að til 

standi að gjaldfella skuldina í heild sinni og draga af framlagi til MAk fyrir árið 2019. Í ljósi þessa var lögð 

fram ályktun sem samþykkt var svohljóðandi á aðalfundi Leikfélags Akureyrar: 

 

Ályktun aðalfundar Leikfélags Akureyrar þann 28. október 2018 

 

Félagið fagnar því að nú hefur sameining gengið í garð að fullu og Leikfélag Akureyrar er tilbúið að þenja 

sína vængi til flugs inn í nýja og spennandi tíma andagiftar og glæsileika undir traustri stjórn sem 

leiklistarsvið MAk og félagsstarfsemi Leikfélags Akureyrar fellur eftir þessa sameiningu undir tekjulaus 

félagasamtök.  

Það er því harmur hreinn að íþyngjandi draugar fortíðar hangi enn yfir félaginu í formi skuldar sem 

Leikfélag Akureyrar bar ábyrgð á löngu fyrir tilkomu MAk. Í sameiningarferlinu fór fram samtal milli 

félagsins og fulltrúa bæjarstjórnar sem lýstu fullum vilja sínum til að fella niður þessar skuldir að 

sameiningarferli loknu.  

Félagið skorar á bæjaryfirvöld að hlúa að traustu samstarfi sínu við félagið og ljúka endurfæðingu þess 

með því að fylgja eftir fyrri vilja yfirlýsingum og fella niður þessar eldri skuldir félags sem ekki er lengur 

starfrækt í þeirri mynd sem til þessa skulda stofnaði.  

 

 

Virðingarfyllst, 

Stjórn Leikfélags Akureyrar 

  

 


